
AN tACHT UM PÁ ÍOSTA NÁISIÚNTA (AN COIMISIÚN UM PÁ ÍSEAL), 
2015

[An tiontú oifigiúil]

Acht do leasú an Achta um Pá Íosta Náisiúnta, 2000 chun socrú a dhéanamh maidir le 
comhlacht a bhunú ar a dtabharfar, sa Ghaeilge, an Coimisiún um Pá Íseal nó, sa Bhéarla, 
The Low Pay Commission chun comhairle a thabhairt maidir le pá íosta náisiúnta a shocrú; 
do dhéanamh socrú chun an tAcht um Chaidreamh san Áit Oibre, 2015 a chur i ngníomh 
agus, chun na críche sin, do leasú an achtacháin sin agus achtacháin áirithe eile; agus do 
dhéanamh socrú i dtaobh nithe gaolmhara.  [15 Iúil 2015]

Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal, comhlua agus forléiriú

1. (1) Féadfar an tAcht um Pá Íosta Náisiúnta (An Coimisiún um Pá Íseal), 2015 a ghairm den 
Acht seo.

 (2) Féadfar na hAchtanna um Pá Íosta Náisiúnta, 2000 agus 2015 a ghairm den Acht seo 
(seachas Cuid 3) agus den Acht um Pá Íosta Náisiúnta, 2000, le chéile, agus forléireofar 
le chéile iad mar aon Acht amháin.

Míniú

2. San Acht seo, ciallaíonn “Príomh-Acht” an tAcht um Pá Íosta Náisiúnta, 2000.

Aisghairm

3. Aisghairtear ailt 11, 12 agus 13 den Phríomh-Acht.

An tAcht um Pá Íosta Náisiúnta 
(An Coimisiún um Pá Íseal), 2015.

CUID 2

an coimisiún um Pá Íseal

Leasú ar alt 2 den Phríomh-Acht

4. Leasaítear alt 2 den Phríomh-Acht, i bhfo-alt (1)—

  (a) trí na mínithe seo a leanas a chur isteach:

 “ciallaíonn ‘Acht 2015’ an tAcht um Pá Íosta Náisiúnta (An Coimisiún um Pá 
Íseal), 2015;

 ciallaíonn ‘Coimisiún’ an Coimisiún um Pá Íseal arna bhunú faoi alt 10A (arna 
chur isteach le halt 5 d’Acht 2015);”,

   agus

  (b) tríd an míniú seo a leanas a chur in ionad an mhínithe ar “ráta pá íosta náisiúnta san 
uair a chloig”:

 “ciallaíonn ‘ráta pá íosta náisiúnta san uair an chloig’ an ráta pá arna dhearbhú 
le hordú ón Aire faoi alt 10D (arna chur isteach le halt 8 d’Acht 2015);”.

An Coimisiún um Pá Íseal a bhunú

5. Leasaítear an Príomh-Acht tríd an alt seo a leanas a chur isteach i ndiaidh alt 10, ach é a 
bheith i gCuid 3:

“10A.   (1) Bunaítear leis seo comhlacht ar a dtabharfar, sa Ghaeilge, an Coimisiún um 
Pá Íseal nó, sa Bhéarla, The Low Pay Commission, chun na feidhmeanna 
a thugtar dó le halt 10C (arna chur isteach le halt 7 d’Acht 2015) a 
chomhlíonadh.

 (2) Faoi réir an Achta seo, beidh an Coimisiún neamhspleách i gcomhlíonadh a 
fheidhmeanna.

 (3) Beidh feidhm ag forálacha Sceideal 2 (arna chur isteach le halt 10 d’Acht 
2015) maidir leis an gCoimisiún.”.

Dualgas an Choimisiúin

6. Leasaítear an Príomh-Acht tríd an alt seo a leanas a chur isteach i ndiaidh alt 10A:

“10B. Déanfaidh an Coimisiún, le linn dó na feidhmeanna a shanntar dó le halt 10C a 
chomhlíonadh, moltaí a thabhairt don Aire maidir leis an ráta pá íosta náisiúnta 
san uair an chloig arb é an ráta é—

  (a) atá ceaptha chun cuidiú leis an oiread oibrithe ar phá íseal agus is 
indéanta le réasún,

  (b) atá socraithe de réir ráta atá cóir agus inmharthana araon,

  (c) a choigeartaítear go hincriminteach i gcás gur cuí coigeartú a dhéanamh, 
agus

An tAcht um Pá Íosta Náisiúnta 
(An Coimisiún um Pá Íseal), 2015.

  (d) a mhéadaítear de réir a chéile le himeacht aimsire,

  gan iarmhairtí dochracha suntasacha a chruthú don fhostaíocht ná don 
iomaíochas.”.

Feidhmeanna an Choimisiúin

7. Leasaítear an Príomh-Acht tríd an alt seo a leanas a chur isteach i ndiaidh alt 10B:

“10C.  (1) Gan dochar do ghinearáltacht alt 10B, déanfaidh an Coimisiún uair amháin 
in aghaidh na bliana—

  (a) an ráta pá íosta náisiúnta san uair an chloig a scrúdú, agus

  (b) moladh a thabhairt don Aire maidir leis an ráta pá íosta náisiúnta san 
uair an chloig.

 (2) (a) Déanfar tuarascáil ar na nithe a breithníodh nuair a bhí moladh faoin alt 
seo á cheapadh a chur ag gabháil leis an moladh.

  (b) Déanfar moladh agus tuarascáil faoin alt seo a thabhairt don Aire ar an 
tríú Máirt i mí Iúil sa bhliain lena mbaineann an scrúdú, nó roimhe sin.

 (3) Le linn dó moladh a cheapadh faoi fho-alt (1)(b), beidh aird ag an 
gCoimisiúin ar an méid seo a leanas—

  (a) athruithe ar thuilleamh le linn na tréimhse iomchuí,

  (b) athruithe ar rátaí malartaithe airgeadra le linn na tréimhse iomchuí,

  (c) athruithe ar dháileadh ioncaim le linn na tréimhse iomchuí,

  (d) cibé acu—

   (i) a bhí dífhostaíocht ag méadú nó ag laghdú,

   (ii) a bhí fostaíocht ag méadú nó ag laghdú, agus

   (iii) a bhí táirgiúlacht ag méadú nó ag laghdú,

   le linn na tréimhse iomchuí, i gcoitinne agus sna hearnálacha is mó a 
ndéantar difear dóibh mar thoradh ar ordú arna dhéanamh faoi alt 10D 
(arna chur isteach le halt 8 d’Acht 2015), araon,

  (e) comparáidí idirnáisiúnta, go háirithe comparáidí leis an mBreatain 
Mhór agus le Tuaisceart Éireann,

  (f) an gá atá ann le cruthú post, agus

  (g) an éifeacht is dóigh a bheidh ag aon ordú beartaithe ar an méid seo a 
leanas—

   (i) leibhéil fostaíochta agus dífhostaíochta,

   (ii) an costas maireachtála, agus

   (iii) an t-iomaíochas náisiúnta.

cd.2 a.6

An tAcht um Pá Íosta Náisiúnta 
(An Coimisiún um Pá Íseal), 2015.

 (4) (a) Má iarrann an tAire amhlaidh, déanfaidh an Coimisiún scrúdú ar cibé 
nithe a shonróidh an tAire san iarraidh sin, ar nithe iad a bhaineann le 
feidhmeanna an Choimisiúin faoin Acht seo i gcoitinne, agus déanfaidh 
sé tuarascáil a thabhairt ar a thuairimí agus ar a mholtaí faoi na nithe 
sin.

  (b) Maidir le hiarraidh faoi mhír (a)—

   (i) déanfar í tráth nach déanaí ná 2 mhí tar éis theacht i ngníomh an 
Achta seo agus, dá éis sin, tráth nach déanaí ná 2 mhí tar éis thús 
gach bliana,

   (ii) beidh sí ina cuid de chlár oibre an Choimisiúin don bhliain sin, agus

   (iii) déanfar an tréimhse ar laistigh di a thabharfaidh an Coimisiún 
tuarascáil faoina thuairimí agus faoina moltaí don Aire a shonrú 
inti.

  (c) Féadfaidh an tAire an tréimhse a shonraítear faoi mhír (b)(iii) a fhadú.

 (5) Déanfaidh an Coimisiún uair amháin gach 3 bliana tuarascáil a thabhairt ar 
oibriú an Achta seo i gcoitinne agus, go háirithe, ar thionchar aon orduithe 
arna ndéanamh faoi alt 10D ar phá íseal, ar dháileadh ioncaim agus ar 
chostais fostaíochta.

 (6) Le linn don Choimisiún tuarascáil a ullmhú faoin alt seo, rachaidh sé i 
gcomhairle le cibé daoine is cuí leis, lena n-áirítear ionadaithe d’fhostóirí 
agus d’fhostaithe.

	 (7)	 Cuirfidh	an	tAire	faoi	deara	cóip	d’aon	tuarascáil	nó	moladh	a	thugtar	dó	nó	
di de réir an ailt seo a leagan faoi bhráid gach Tí den Oireachtas tráth nach 
déanaí ná 3 mhí tar éis an tuarascáil nó an moladh sin a fháil.

 (8) Beidh na cumhachtaí sin go léir is gá nó is fóirsteanach chun a fheidhmeanna 
a chomhlíonadh ag an gCoimisiún.

 (9) San alt seo, ciallaíonn ‘tréimhse iomchuí’—

  (a) i gcás na chéad tuarascála a thabharfar faoi fho-alt (2)(b), an tréimhse 
ón tráth is déanaí a dhéantar ordú faoi alt 11 den Phríomh-Acht, nó

  (b) i gcás an dara tuarascáil nó tuarascáil dá éis a thabharfar faoi fho-alt 
(2)(b), an tréimhse ón tráth is déanaí a dhéantar ordú faoi alt 10D (arna 
chur isteach le halt 8 d’Acht 2015).”.

An ráta pá íosta náisiúnta san uair an chloig

8. Leasaítear an Príomh-Acht tríd an alt seo a leanas a chur isteach i ndiaidh alt 10C:

“10D.  (1) Laistigh de 3 mhí ón dáta a fhaightear moladh agus tuarascáil a chuirtear 
faoina bhráid nó faoina bráid faoi alt 10C(2) agus tar éis breithniú a 
dhéanamh ar an tuarascáil agus ar an moladh agus tar éis aird a thabhairt ar 
alt 10C(3), déanfaidh an tAire—

  (a) ráta pá íosta náisiúnta san uair an chloig a dhearbhú le hordú—

cd.2 a.7

An tAcht um Pá Íosta Náisiúnta 
(An Coimisiún um Pá Íseal), 2015.

   (i) sna téarmaí arna moladh ag an gCoimisiún, nó

   (ii) i dtéarmaí eile,

   nó

  (b) diúltú a thabhairt ordú den sórt sin a dhéanamh.

 (2) I gcás go ndéanann an tAire—

  (a) ráta pá íosta náisiúnta san uair an chloig a dhearbhú le hordú i dtéarmaí 
seachas téarmaí arna moladh ag an gCoimisiún, nó

  (b) diúltú a thabhairt ordú a dhéanamh lena ndearbhaítear ráta pá íosta 
náisiúnta san uair an chloig,

déanfaidh an tAire ráiteas faoi na cúiseanna atá aige nó aici le déanamh 
amhlaidh a ullmhú agus a leagan faoi bhráid dhá Theach an Oireachtais.

 (3) Féadfaidh liúntas i leith iostais agus lóistín, nó i leith iostais amháin nó i 
leith lóistín amháin, de réir cibé rátaí a bheidh sonraithe san ordú, a bheith 
san áireamh sa ráta pá íosta náisiúnta san uair an chloig arna dhearbhú le 
hordú faoin alt seo.

 (4) I gcás go mainníonn an Coimisiún moladh a dhéanamh, nó an tuarascáil a 
bhfuil gá léi a thíolacadh, de réir alt 10C(2)(b), féadfaidh an tAire, le hordú, 
tar éis aird a thabhairt ar alt 10C(3), ráta pá íosta náisiúnta san uair an chloig 
a dhearbhú.”.

Maoiniúchán agus acmhainní

9. Leasaítear an Príomh-Acht tríd an alt seo a leanas a chur isteach i ndiaidh alt 10D:

“10E. 	(1)	 Déanfaidh	 an	 tAire	 cibé	 méid	 nó	 méideanna	 a	 chinnfidh	 an	 tAire,	 le	
toiliú an Aire Caiteachais Phoiblí agus Athchóirithe, a airleacan chuig 
an gCoimisiún as airgead a sholáthróidh an tOireachtas chun críocha 
caiteachais ag an gCoimisiún i gcomhlíonadh a fheidhmeanna.

	 (2)	 Déanfaidh	an	tAire	cibé	oifigigh	don	Aire	agus	cibé	saoráidí	agus	seirbhísí	
réasúnacha	a	chinnfidh	an	tAire,	tar	éis	dul	i	gcomhairle	leis	an	gCoimisiún,	
a chur ar fáil don Choimisiún.”.

Leasú ar an bPríomh-Acht

10. Leasaítear an Príomh-Acht—

  (a) in alt 2—

   (i) i bhfo-alt (1), sa mhíniú ar “pá”, trí “de Sceideal 1” a chur in ionad “den Sceideal”, 
agus

   (ii) i bhfo-alt (3), trí “do Sceideal” a chur in ionad “don Sceideal”, gach áit a bhfuil 
na focail sin,

  (b) in alt 19—

cd.2 a.8

An tAcht um Pá Íosta Náisiúnta 
(An Coimisiún um Pá Íseal), 2015.

   (i) trí “de Sceideal 1” a chur in ionad “den Sceideal”, gach áit a bhfuil na focail sin, 
agus i bhfo-alt (3), trí “ítim a chur le Sceideal 1, ítim a scriosadh as Sceideal 1 nó 
Sceideal 1 a leasú” a chur in ionad “ítim a chur leis an Sceideal, ítim a scriosadh 
as an Sceideal nó an Sceideal a leasú”, agus

   (ii) i bhfo-alt (5), trí “alt 10D” a chur in ionad “alt 11”,

  (c) in alt 23(4)(a), trí “de Sceideal 1” a chur in ionad “den Sceideal”,

  (d) sa Sceideal, trí “Sceideal 1” a chur in ionad “An Sceideal” sa chéad áit a bhfuil na 
focail sin, agus

  (e) tríd an téacs a leagtar amach sa Sceideal a chur isteach i ndiaidh Sceideal 1 (arna 
leasú le mír (d)).

CUID 3

caidReamh san áit oibRe

Míniú

11. Sa Chuid seo—

ciallaíonn “Acht 2015” an tAcht um Chaidreamh san Áit Oibre, 2015;

ciallaíonn “Aire” an tAire Post, Fiontar agus Nuálaíochta.

Leasú ar an Acht Caidrimh Thionscail, 1946

12. (1) Leasaítear an tAcht Caidrimh Thionscail, 1946, tríd an bhfo-alt seo a leanas a chur 
isteach, in alt 21:

 “(5) Maidir le doiciméad a airbheartaíonn a bheith sínithe ag cathaoirleach nó ag 
cláraitheoir na Cúirte á rá—

  (a) gurb amhlaidh, maidir le duine arna ainmniú nó arna hainmniú sa 
doiciméad, gur ceanglaíodh air nó uirthi le toghairm freastal os comhair 
na Cúirte lá agus tráth agus in áit a shonraítear sa doiciméad, agus

  (b) gur tionóladh suí den Chúirt an lá sin agus an tráth sin agus san áit sin,

beidh sé, in imeachtaí mar gheall ar chion faoin alt seo, ina fhianaise ar na 
nithe a deirtear amhlaidh mura rud é go suitear a mhalairt.”.

 (2) Tiocfaidh an t-alt seo i ngníomh ar thosach feidhme alt 74 d’Acht 2015.

Leasú ar an Acht um Íocaíochtaí Iomarcaíochta, 1967

13. (1) Leasaítear an tAcht um Íocaíochtaí Iomarcaíochta, 1967, tríd an alt seo a leanas a chur 
isteach:

“Achomharc chuig an gCúirt Oibreachais in aghaidh breith ó oifigeach 
breithniúcháin

cd.2 a.10

An tAcht um Pá Íosta Náisiúnta 
(An Coimisiún um Pá Íseal), 2015.

39A.	 Beidh	feidhm	ag	alt	44	d’Acht	2015	maidir	le	breith	ó	oifigeach	breithniúcháin	
arna tabhairt i ndáil le hachomharc faoi fho-alt (15), nó maidir le ceist arna 
tarchur chuig an Ard-Stiúrthóir faoi fho-alt (16), d’alt 39 den Acht seo mar atá 
feidhm	aige	maidir	le	breith	ó	oifigeach	breithniúcháin	faoi	alt	41	den	Acht	
sin, ach sin faoi réir na modhnuithe seo a leanas:

  (a) an fo-alt seo a leanas a chur in ionad fho-alt (1):

   ‘(1) (a) Féadfaidh páirtí in achomharc faoi fho-alt (15), nó in imeachtaí 
i ndáil le ceist arna tarchur chuig an Ard-Stiúrthóir faoi 
fho-alt (16), d’alt 39 d’Acht 1967 achomharc a dhéanamh 
chuig	 an	 gCúirt	 Oibreachais	 in	 aghaidh	 breith	 ó	 oifigeach	
breithniúcháin arna tabhairt san achomharc sin nó sna himeachtaí 
sin agus, i gcás go ndéanann an páirtí amhlaidh, déanfaidh an 
Chúirt Oibreachais—

     (i) deis a thabhairt do na páirtithe sa dara hachomharc a luaitear 
éisteacht a fháil uaithi agus aon fhianaise a bhaineann le 
hábhar an achomhairc a thíolacadh di,

     (ii) breith a thabhairt i ndáil leis an achomharc ar breith í lena 
ndéantar	breith	an	oifigigh	breithniúcháin	lena	mbaineann	
an t-achomharc a dhaingniú, a athrú nó a chur ar ceal, agus

     (iii) cóip den bhreith sin a thabhairt i scríbhinn do na páirtithe 
san achomharc.

    (b) Beidh sé de chumhacht ag an gCúirt Oibreachais, in achomharc 
faoin mír seo, aon bhreith a thabhairt in achomharc faoin mír 
seo	 a	 bhfuil	 sé	 de	 chumhacht	 ag	 oifigeach	 breithniúcháin	 í	 a	
thabhairt ar achomharc faoi fho-alt (15), nó ar cheist arna 
tarchur chuig an Ard-Stiúrthóir faoi fho-alt (16), d’alt 39 d’Acht 
1967, a éisteacht.’;

   agus

  (b) aon mhodhnuithe eile is gá.”.

 (2) Tiocfaidh an t-alt seo i ngníomh ar thosach feidhme alt 76 d’Acht 2015.

Leasú ar an Acht um Dhífhostú Éagórach, 1977

14. (1) Leasaítear alt 8 den Acht um Dhífhostú Éagórach, 1977—

  (a) tríd an bhfo-alt seo a leanas a chur in ionad fho-alt (1):

 “(1) (a) Féadfaidh fostaí éileamh ar shásamh faoin Acht seo, ar éileamh é arna 
dhéanamh ag an bhfostaí i gcoinne fostóra mar gheall ar dhífhostú 
éagórach, a tharchur chuig an Ard-Stiúrthóir agus, i gcás go ndéantar 
éileamh den sórt sin a tharchur amhlaidh, déanfaidh an tArd-Stiúrthóir 
an	t-éileamh	a	tharchur	chuig	oifigeach	breithniúcháin	lena	bhreithniú	
ag	an	oifigeach	sin,	ach	sin	faoi	réir	alt	39	d’Acht	2015.

  (b) Beidh feidhm ag alt 39 d’Acht 2015 maidir le héileamh ar shásamh 
arna tharchur chuig an Ard-Stiúrthóir faoi mhír (a) mar atá feidhm 

aige maidir le gearán arna thíolacadh don Ard-Stiúrthóir, nó maidir le 
díospóid arna tarchur chuige nó chuici, faoi alt 41 den Acht sin, faoi 
réir an mhodhnaithe go ndéanfar tagairtí, san alt sin 39, do ghearán 
nó do dhíospóid, a fhorléiriú mar thagairtí d’éileamh ar shásamh arna 
tharchur amhlaidh.

	 	 (c)	 Déanfaidh	oifigeach	breithniúcháin	a	dtarchuirtear	éileamh	ar	shásamh	
chuige nó chuici faoin alt seo—

   (i) an t-éileamh a fhiosrú,

   (ii) deis a thabhairt do na páirtithe san éileamh éisteacht a fháil ón 
oifigeach	breithniúcháin	agus	aon	fhianaise	a	bhaineann	le	hábhar	
an	éilimh	a	thíolacadh	don	oifigeach	breithniúcháin,

   (iii) breith a thabhairt i ndáil leis an éileamh ar breith í chun sásamh a 
dhámhadh de réir alt 7 nó chun an t-éileamh a dhíbhe, agus

   (iv) cóip den bhreith sin a thabhairt i scríbhinn do na páirtithe san 
éileamh.”,

  (b) tríd an bhfo-alt seo a leanas a chur in ionad fho-alt (1A) (arna chur isteach le halt 7 
den Acht um Dhífhostú Éagórach (Leasú), 1993):

	 “(1A)	 Áireoidh	breith	ó	oifigeach	breithniúcháin	faoi	fho-alt	(1),	ar	breith	í	chun	
sásamh a dhámhadh de réir alt 7, ráiteas maidir leis na cúiseanna leis an 
sásamh	sin	a	dhámhadh	agus	maidir	leis	na	cúiseanna	gur	thug	an	t-oifigeach	
breithniúcháin breith gan sásamh eile a dhámhadh faoin alt sin.”,

  (c) tríd an bhfo-alt seo a leanas a chur isteach:

	 “(1B)	 Beidh	feidhm	ag	fo-alt	(14)	d’alt	41	d’Acht	2015	maidir	le	breith	ó	oifigeach	
breithniúcháin faoi fho-alt (1) mar atá feidhm aige maidir le breith ó 
oifigeach	breithniúcháin	faoin	alt	sin,	ach	sin	faoi	réir	an	mhodhnaithe	go	
gcuirfear na focail ‘faoi fho-alt (1) d’alt 8 d’Acht 1977’ in ionad na bhfocal 
‘faoin alt seo’.”,

  (d) i bhfo-alt (2)—

   (i) trí na focail “rialacháin faoi fho-alt (17) d’alt 41 d’Acht 2015” a chur in ionad na 
bhfocal “rialacháin faoi alt 17 den Acht seo arna ndéanamh chun críocha fho-alt 
(8) den alt seo”, agus

   (ii) tríd an mír seo a leanas a chur in ionad mhír (b):

  “(b) laistigh de cibé tréimhse nach faide ná 12 mhí ó dháta an dífhostaithe 
iomchuí	agus	is	cuí	 leis	an	oifigeach	breithniúcháin,	 in	imthosca	inar	
deimhin	 leis	 an	 oifigeach	 breithniúcháin	 go	 ndearnadh	 tabhairt	 an	
fhógra laistigh den tréimhse dá dtagraítear i mír (a) a chosc de bharr 
cúis réasúnach,”,

  (e) trí fho-ailt (3), (4), (5), (8) agus (9), a scriosadh, agus

  (f) tríd an bhfo-alt seo a leanas a chur in ionad fho-alt (10):

	 “(10)	 (a)	 Ní	dhéanfar	díospóid	a	bhaineann	le	dífhostú	a	tharchur	chuig	oifigeach	
breithniúcháin faoi na hAchtanna Caidrimh Thionscail, 1946 go 2012 
más rud é, i ndáil leis an dífhostú—

   (i) go bhfuil moladh déanta ag coimisinéir um chearta faoin Acht seo, 
nó go bhfuil tús curtha le héisteacht ag an mBinse faoin Acht seo,

	 	 	(ii)	 go	bhfuil	breith	tugtha	ag	oifigeach	breithniúcháin	faoin	Acht	seo	
(seachas breith arbh é a bhí inti an t-éileamh lena mbaineann a 
dhíbhe),

   (iii) go bhfuil breith tugtha ag an gCúirt Oibreachais de réir 
fho-alt	(2)	d’alt	8A	lena	ndéantar	breith	ó	oifigeach	breithniúcháin	
faoin Acht seo a dhaingniú (arbh é a bhí inti an t-éileamh lena 
mbaineann a dhíbhe), nó

   (iv) go bhfuil breith tugtha ag an gCúirt Oibreachais de réir an fho-ailt 
sin (2)—

    (I) ar breith í lena ndéantar breith lena mbaineann fomhír (ii) a chur 
ar ceal, agus

    (II) ar breith í gan aon sásamh a dhámhadh faoi alt 7.

  (b) Ní bheidh fostaí i dteideal sásamh a fháil faoin Acht seo i leith dífhostú 
más rud é, i ndáil leis an dífhostú—

	 	 	 (i)	 go	bhfuil	moladh	déanta	ag	coimisinéir	um	chearta	nó	ag	oifigeach	
breithniúcháin faoi na hAchtanna Caidrimh Thionscail, 1946 go 
2012, nó

   (ii) go bhfuil tús curtha le héisteacht ag an gCúirt Oibreachais faoi na 
Achtanna sin.”.

 (2) Leasaítear alt 8A (arna chur isteach le mír (h) d’fho-alt (1) d’alt 80 d’Acht 2015) den 
Acht um Dhífhostú Éagórach, 1977 tríd an bhfo-alt seo a leanas a chur in ionad fho-alt 
(2):

 “(2) Beidh feidhm ag alt 44 den Acht um Chaidreamh san Áit Oibre, 2015 maidir 
le	breith	ó	oifigeach	breithniúcháin	arna	tabhairt	i	leith	éileamh	ar	shásamh	
faoin	Acht	seo	ó	fhostaí	mar	atá	feidhm	aige	maidir	le	breith	ó	oifigeach	
breithniúcháin arna tabhairt in imeachtaí faoi alt 41 den Acht sin, ach sin 
faoi réir na modhnuithe seo a leanas:

  (a) an fo-alt seo a leanas a chur in ionad fho-alt (1):

   ‘(1) (a) Féadfaidh páirtí in éileamh ar shásamh faoin Acht 1977 
achomharc a dhéanamh chuig an gCúirt Oibreachais in aghaidh 
breith	 ó	 oifigeach	 breithniúcháin	 arna	 tabhairt	 i	 ndáil	 leis	
an éileamh sin agus, i gcás go ndéanann an páirtí amhlaidh, 
déanfaidh an Chúirt Oibreachais—

     (i) deis a thabhairt do na páirtithe san achomharc éisteacht a 
fháil uaithi agus aon fhianaise a bhaineann le hábhar an 
achomhairc a thíolacadh di,

     (ii) breith a thabhairt i ndáil leis an achomharc ar breith í lena 
ndéantar	breith	an	oifigigh	breithniúcháin	lena	mbaineann	
an t-achomharc a dhaingniú, a athrú nó a chur ar ceal, agus

    (iii) cóip den bhreith sin a thabhairt i scríbhinn do na páirtithe san 
achomharc.

    (b) Féadfaidh dámhadh sásaimh faoi alt 7 d’Acht 1977 a bheith san 
áireamh i mbreith ón gCúirt Oibreachais faoi mhír (a).’;

   agus

  (b) aon mhodhnuithe eile is gá.”.

 (3) Leasaítear alt 11 (arna chur isteach le mír (k) d’fho-alt (1) d’alt 80 d’Acht 2015), i 
bhfo-alt (2), trí “nó Acht na gCuideachtaí, 2014” a chur isteach i ndiaidh “Achtanna na 
gCuideachtaí”.

 (4) Tiocfaidh an t-alt seo i ngníomh ar thosach feidhme alt 80 d’Acht 2015.

Leasú ar an Acht um Chosaint Fostaithe (Dócmhainneacht Fostóirí), 1984

15. (1) Leasaítear an tAcht um Chosaint Fostaithe (Dócmhainneacht Fostóirí), 1984, tríd an alt 
seo a leanas a chur isteach:

“Achomharc chuig an gCúirt Oibreachais in aghaidh dearbhú ó oifigeach 
breithniúcháin faoi alt 9

9A.	 Beidh	 feidhm	 ag	 alt	 44	 d’Acht	 2015	 maidir	 le	 dearbhú	 ó	 oifigeach 
breithniúcháin arna thabhairt i ndáil le gearán faoi alt 9 mar atá feidhm aige 
maidir	le	breith	ó	oifigeach	breithniúcháin	arna	tabhairt	in	imeachtaí	faoi	alt	
41 den Acht sin, ach sin réir na modhnuithe seo a leanas:

  (a) an fo-alt seo a leanas a chur in ionad fho-alt (1):

   ‘(1) Féadfaidh páirtí in imeachtaí i ndáil le gearán faoi alt 9 d’Acht 1984 
achomharc a dhéanamh chuig an gCúirt Oibreachais in aghaidh 
dearbhú	ó	 oifigeach	breithniúcháin	 arna	 thabhairt	 sna	 himeachtaí	
sin agus, i gcás go ndéanann an páirtí amhlaidh, déanfaidh an Chúirt 
Oibreachais—

    (a) deis a thabhairt do na páirtithe san achomharc éisteacht a fháil 
uaithi agus aon fhianaise a bhaineann le hábhar an achomhairc 
a thíolacadh di,

    (b) breith a thabhairt i ndáil leis an achomharc ar breith í lena 
ndéantar	dearbhú	an	oifigigh	breithniúcháin	lena	mbaineann	an	
t-achomharc a dhaingniú, a athrú nó a chur ar ceal, agus

    (c) cóip den bhreith sin a thabhairt i scríbhinn do na páirtithe san 
achomharc.’;

   agus

  (b) aon mhodhnuithe eile is gá.”.

 (2) Tiocfaidh an t-alt seo i ngníomh ar thosach feidhme alt 81 d’Acht 2015.

Leasú ar an Acht um Théarmaí Fostaíochta (Faisnéis), 1994

16. (1) Leasaítear an tAcht um Théarmaí Fostaíochta (Faisnéis), 1994—

  (a) in alt 6A (arna chur isteach le halt 18(d) den Acht Caidrimh Thionscail (Leasú), 
2012), tríd an bhfo-alt seo a leanas a chur in ionad fho-alt (2):

 “(2) San alt seo, tá le ‘cigire’ an bhrí chéanna atá leis san Acht um Chaidreamh 
san Áit Oibre, 2015.”,

   agus

  (b) i mír (a) d’fho-alt (1) d’alt 7 (arna chur isteach le Cuid 1 de Sceideal 7 a ghabhann 
le hAcht 2015), trí “roimh thosach feidhme alt 8 den Acht um Chaidreamh san Áit 
Oibre, 2015 nó ar an tosach feidhme sin nó dá éis” a chur in ionad “roimh thosach 
feidhme alt 8 den Acht um Chaidreamh san Áit Oibre, 2015”.

 (2) Tiocfaidh an t-alt seo i ngníomh ar thosach feidhme Chuid 4 d’Acht 2015.

Leasú ar an Acht um Chomhionannas Fostaíochta, 1998

17. (1) Leasaítear an tAcht um Chomhionannas Fostaíochta, 1998—

  (a) tríd an alt seo a leanas a chur in ionad alt 83:

“83. Beidh feidhm ag alt 44 d’Acht 2015 maidir le breith ó Ard-Stiúrthóir an 
Choimisiúin um Chaidreamh san Áit Oibre faoi alt 79 mar atá feidhm aige 
maidir	le	breith	ó	oifigeach	breithniúcháin	faoi	alt	41	den	Acht	sin,	ach	sin	faoi	
réir na modhnuithe seo a leanas:

  (a) an fo-alt seo a leanas a chur in ionad fho-alt (1):

   ‘(1) (a) Féadfaidh páirtí i gcás arna tharchur chuig Ard-Stiúrthóir an 
Choimisiúin um Chaidreamh san Áit Oibre faoi alt 77 d’Acht 
1998 achomharc a dhéanamh chuig an gCúirt Oibreachais in 
aghaidh breith ón Ard-Stiúrthóir arna thabhairt in imscrúdú i 
ndáil leis an gcás sin faoi alt 79 den Acht sin agus, i gcás go 
ndéanann an páirtí amhlaidh, déanfaidh an Chúirt Oibreachais—

     (i) deis a thabhairt do na páirtithe san achomharc éisteacht a 
fháil uaithi agus aon fhianaise a bhaineann le hábhar an 
achomhairc a thíolacadh di,

     (ii) breith a thabhairt i ndáil leis an achomharc ar breith í lena 
ndéantar	breith	an	oifigigh	bhreithniúcháin	lena	mbaineann	
an t-achomharc a dhaingniú, a athrú nó a chur ar ceal, agus

     (iii) cóip den bhreith sin a thabhairt i scríbhinn do na páirtithe 
san achomharc.

    (b) Beidh sé de chumhacht ag an gCúirt Oibreachais, in achomharc 
faoin mír seo, cibé sásamh a dheonú a bhfuil sé de chumhacht 
ag an Ard-Stiúrthóir é a dheonú in imscrúdú faoi alt 79 d’Acht 
1998.’;

   agus

  (b) aon mhodhnuithe eile is gá.”,

   agus

  (b) in alt 101—

   (i) trí “an cháis, nó” a chur in ionad “an cháis, agus” i mír (a) d’fho-alt (4), agus

   (ii) tríd an mír seo a leanas a chur in ionad mhír (b) d’fho-alt (4):

	 	“(b)	 go	bhfuil	breith	tugtha	ag	oifigeach	breithniúcháin	ar	breith	í	a	bhfuil	
feidhm ag fo-alt (1) d’alt 8 den Acht um Dhífhostú Éagórach, 1977 
maidir léi i leith an dífhostaithe.”.

 (2) Tiocfaidh an t-alt seo i ngníomh ar thosach feidhme alt 83 d’Acht 2015.

Leasú ar an Acht um Stádas Comhionann, 2000

18. (1) Leasaítear an tAcht um Stádas Comhionann, 2000, tríd an alt seo a leanas a chur in ionad 
alt 31:

“31. Beidh feidhm ag alt 43 d’Acht 2015 maidir le breith faoi alt 25 mar atá feidhm 
aige	maidir	le	breith	ó	oifigeach	breithniúcháin	faoi	alt	41	den	Acht	sin,	ach	
sin faoi réir an mhéid seo a leanas—

  (a) an modhnú go gcuirtear an mhír seo a leanas in ionad mhír (b) d’fho-alt 
(1):

    ‘(b) ar iarratas chuige sin a bheith déanta chuici, le toiliú an 
ghearánaigh, ag Coimisiún na hÉireann um Chearta an Duine 
agus Comhionannas,’,

   agus

  (b) na modhnuithe seo a leanas:

   (i) forléireofar tagairtí do ghearán nó do dhíospóid mar thagairtí do 
chás arna tharchur amhlaidh;

   (ii) forléireofar an tagairt d’alt 41 mar thagairt d’alt 25 den Acht seo;

   (iii) i bhfo-alt (1), déanfar na focail ‘breith Ard-Stiúrthóir an Choimisiúin 
um Chaidreamh san Áit Oibre faoi alt 25 den Acht seo a chur i 
gcrích’		a	chur	in	ionad	na	bhfocal	‘breith	an	oifigigh	breithniúcháin	
faoin alt sin a chur i gcrích’;

   (iv) déanfar fo-alt (2) a scriosadh;

   (v) déanfar na focail ‘le breith ó Ard-Stiúrthóir an Choimisiúin um 
Chaidreamh san Áit Oibre faoi alt 25 den Acht seo’ a chur in ionad 
na	 bhfocal	 ‘i	 ndáil	 le	 breith	 ó	 oifigeach	 breithniúcháin’	 agus	 na	
focail ‘do bhreith ó Ard-Stiúrthóir an Choimisiúin um Chaidreamh 
san Áit Oibre faoi alt 25 den Acht seo’ a chur in ionad na bhfocal 
‘do	bhreith	ó	oifigeach	breithniúcháin’;	agus

   (vi) forléireofar tagairtí d’fhostaí agus d’fhostóir mar thagairtí do 
ghearánach agus do fhreagróir faoi seach.”.

 (2) Tiocfaidh an t-alt seo i ngníomh ar thosach feidhme alt 84 d’Acht 2015.

Leasú ar an Acht um Shaoráil Faisnéise, 2014

19. (1) Leasaítear Cuid 1 de Sceideal 1 a ghabhann leis an Acht um Shaoráil Faisnéise, 2014, 
tríd an bhfomhír seo a leanas a chur in ionad fhomhír (k):

  “(k) an Coimisiún um Chaidreamh san Áit Oibre—

	 	 	 (i)	 a	mhéid	 a	 bhaineann	 sé	 le	 taifid	maidir	 le	 seirbhísí	 idirghabhála	
a sholáthar faoi na hAchtanna um Chomhionannas Fostaíochta, 
1998 go 2011, faoi na hAchtanna um Stádas Comhionann, 2000 go 
2012 nó faoi na hAchtanna Pinsean, 1990 go 2014, i gcás go bhfuil 
páirtithe sa phróiseas páirteach i gcáil dheonach chun iarracht a 
dhéanamh díospóidí den sórt sin a shocrú, nó

	 	 	(ii)	 a	mhéid	a	bhaineann	sé	le	taifid	maidir	leis	na	nithe	seo	a	leanas—

    (I) gearán nó díospóid a tharchur lena réiteach faoi alt 39 den Acht 
um Chaidreamh san Áit Oibre, 2015,

    (II) iarrachtaí arna ndéanamh de réir an ailt sin chun aon ghearán nó 
díospóid den sórt sin a réiteach, nó

    (III) aon ghearán nó díospóid den sórt sin a réiteach de réir an ailt 
sin.”.

 (2) Tiocfaidh an t-alt seo i ngníomh ar thosach feidhme ailt 82, 83 agus 84 d’Acht 2015.

Leasú ar an Acht um Chaidreamh san Áit Oibre, 2015

20. (1) Leasaítear Acht 2015—

  (a) i bhfo-alt (2) d’alt 1, trí “Faoi réir ailt 8(7), 57(3) agus 66(3)” a chur in ionad “Faoi 
réir fho-alt (7) d’alt 8”,

  (b) in alt 2, trí na mínithe seo a leanas a chur isteach:

 “ciallaíonn ‘Acht 1984’ an tAcht um Chosaint Fostaithe (Dócmhainneacht 
Fostóirí), 1984;

	 tá	le	‘oifigeach	comhionannais’	an	bhrí	chéanna	atá	leis	i	gCuid	VII	d’Acht	
1998;

	 tá	le	‘oifigeach	idirghabhála	comhionannais’	an	bhrí	chéanna	atá	leis	i	gCuid	
VII	d’Acht	1998;

 ciallaíonn ‘coimisinéir um chearta’ duine arna cheapadh nó arna ceapadh faoi 
alt 13 d’Acht 1969;”,

  (c) i bhfo-alt (4) d’alt 13, tríd an mír seo a leanas a chur in ionad mhír (f):

  “(f) go bhfuil, nó go meastar go bhfuil, ordú faoi alt 160 d’Acht na 
gCuideachtaí, 1990 nó ordú dícháilíochta de réir bhrí Chaibidil 4 de 
Chuid 14 d’Acht na gCuideachtaí, 2014, déanta ina thaobh nó ina 
taobh.”,

  (d) i mír (b) d’fho-alt (2) d’alt 28, trí “foráil lena mbaineann an t-alt seo” a chur in ionad 
“aon achtachán fostaíochta”,

  (e) i mír (a) d’fho-alt (15) d’alt 28, trí “foráil lena mbaineann an t-alt seo” a chur in 
ionad “achtachán iomchuí”,

  (f) in alt 40, trí fho-alt (10) a scriosadh,

  (g) tríd an bhfo-alt seo a leanas a chur in ionad fho-alt (17) d’alt 41:

“(17)  Féadfaidh an tAire, le rialacháin, foráil a dhéanamh i ndáil le haon ní a 
bhaineann leis an méid seo a leanas—

  (a) gearán a thíolacadh, díospóid a tharchur nó imeachtaí a sheoladh faoin 
alt seo, nó

  (b) éileamh a dhéanamh ar shásamh nó imeachtaí a sheoladh faoi Acht 
1977,

agus ar ní é a mheasann sé nó sí is cuí.”,

  (h) tríd an alt seo a leanas a chur in ionad alt 53:

“53. (1) I gcás breith a bheith tugtha, nó moladh a bheith déanta, ag coimisinéir um 
chearta roimh thosach feidhme na Coda seo i ndáil le gearán nó díospóid 
lena mbaineann fo-alt (2) nó (4) d’alt 8, agus i gcás nach mbeidh achomharc 
tionscanta in aghaidh na breithe nó an mholta roimh an tosach feidhme sin, 
beidh an bhreith nó an moladh inachomhairc chuig an gCúirt Oibreachais 
faoi	alt	44	amhail	is	dá	mba	bhreith	ó	oifigeach	breithniúcháin	faoi	alt	41	an	
bhreith nó an moladh.

 (2) ‘I gcás nach bhfuil breith tugtha, nó nach bhfuil moladh déanta, roimh 
thosach feidhme na Coda seo i ndáil le gearán nó díospóid lena mbaineann 
fo-alt (2) nó (4) d’alt 8, beidh aon bhreith arna tabhairt ag coimisinéir um 
chearta, nó aon mholadh arna dhéanamh aige nó aici, i ndáil leis an ngearán 
nó i ndáil leis an díospóid tar éis an tosach feidhme sin inachomhairc chuig 
an	 gCúirt	 Oibreachais	 faoi	 alt	 44	 amhail	 is	 dá	 mba	 bhreith	 ó	 oifigeach	
breithniúcháin faoi alt 41 an bhreith.”,

  (i) tríd an alt seo a leanas a chur isteach i gCuid 4:

“Comhlíonadh feidhmeanna coimisinéirí um chearta tar éis thosach feidhme 
na Coda seo

53A. Maidir leis na feidhmeanna atá arna ndílsiú do choimisinéir um chearta díreach 
roimh thosach feidhme na Coda seo, leanfaidh siad de bheith inchomhlíonta 
i ndáil le gearáin nó díospóidí dá dtagraítear i bhfo-alt (2) nó (4) d’alt 8 nó i 
bhfo-alt (3) d’alt 52 tar éis an tosach feidhme sin ag duine a bhí ina choimisinéir 
um chearta nó ina coimisinéir um chearta díreach roimh an tosach feidhme 
sin.”,

  (j) in alt 74, trí mhír (b) a scriosadh,

  (k) in alt 76, trí mhír (d) d’fho-alt (1) a scriosadh,

  (l) in alt 80—

cd.3 a.20



19

[Uimh. 22.][2015.]
  

An tAcht um Pá Íosta Náisiúnta 
(An Coimisiún um Pá Íseal), 2015.

   (i) trí fhomhíreanna (i), (ii), (iii), (iv), (ix), (x) agus (xi) de mhír (g) d’fho-alt (1) a 
scriosadh, agus

   (ii) tríd an bhfo-alt seo a leanas a chur isteach:

 “(1A) Maidir leis na feidhmeanna atá arna ndílsiú do choimisinéir um chearta 
díreach roimh thosach feidhme an ailt seo, leanfaidh siad de bheith 
inchomhlíonta i ndáil le héileamh ar shásamh dá dtagraítear i bhfo-alt (2) 
tar éis an tosach feidhme sin ag duine a bhí ina choimisinéir um chearta nó 
ina coimisinéir um chearta díreach roimh an tosach feidhme sin.”,

  (m) in alt 81—

   (i) trí fho-ailt (4) agus (5) a scriosadh, agus

   (ii) tríd an bhfo-alt seo a leanas a chur isteach:

 “(4) Ní bheidh feidhm ag an leasú a dhéantar leis an alt seo ar Acht 1984 i 
ndáil le gearán arna thíolacadh don Bhinse Achomhairc Fostaíochta roimh 
thosach feidhme an ailt seo faoi alt 9 den Acht sin.”,

  (n) in alt 83—

   (i) trí mhíreanna (g) agus (m) d’fho-alt (1) a scriosadh, agus

   (ii) trí na fo-ailt seo a leanas a chur isteach:

	 “(3)	 Maidir	 leis	 na	 feidhmeanna	 atá	 arna	 ndílsiú	 d’oifigeach	 comhionannais	
díreach roimh thosach feidhme an ailt seo, leanfaidh siad de bheith 
inchomhlíonta i ndáil le cás dá dtagraítear i bhfo-alt (2) tar éis an tosach 
feidhme	sin	ag	duine	a	bhí	ina	oifigeach	comhionannais	nó	ina	hoifigeach	
comhionannais díreach roimh an tosach feidhme sin.

	 (4)	 Maidir	 leis	 na	 feidhmeanna	 atá	 arna	 ndílsiú	 d’oifigeach	 idirghabhála	
comhionannais díreach roimh thosach feidhme an ailt seo, leanfaidh siad 
de bheith inchomhlíonta i ndáil le cás dá dtagraítear i bhfo-alt (2) tar éis an 
tosach	feidhme	sin	ag	duine	a	bhí	ina	oifigeach	idirghabhála	comhionannais	
nó	 ina	 hoifigeach	 idirghabhála	 comhionannais	 díreach	 roimh	 an	 tosach	
feidhme sin.”,

  (o) i bhfo-alt (1) d’alt 84—

   (i) trí mhír (g) a scriosadh, agus

   (ii) tríd an bhfo-alt seo a leanas a chur isteach:

	 “(3)	 Maidir	 leis	 na	 feidhmeanna	 atá	 arna	 ndílsiú	 d’oifigeach	 comhionannais	
díreach roimh thosach feidhme an ailt seo, leanfaidh siad de bheith 
inchomhlíonta i ndáil le cás dá dtagraítear i bhfo-alt (2), tar éis an tosach 
feidhme	sin	ag	duine	a	bhí	ina	oifigeach	comhionannais	nó	ina	hoifigeach	
comhionannais díreach roimh an tosach feidhme sin.

	 (4)	 Maidir	 leis	 na	 feidhmeanna	 atá	 arna	 ndílsiú	 d’oifigeach	 idirghabhála	
comhionannais díreach roimh thosach feidhme an ailt seo, leanfaidh siad 
de bheith inchomhlíonta i ndáil le cás dá dtagraítear i bhfo-alt (2) tar éis 

an	tosach	feidhme	sin	ag	duine	a	bhí	ina	oifigeach	comhionannais	nó	ina	
hoifigeach	comhionannais	díreach	roimh	an	tosach	feidhme	sin.”,

  (p) i bhfomhír (3) de mhír 3 de Sceideal 3, tríd an gclásal seo a leanas a chur in ionad 
chlásal (g):

  “(g) go bhfuil, nó go meastar go bhfuil, ordú faoi alt 160 d’Acht na 
gCuideachtaí, 1990 nó ordú dícháilíochta de réir bhrí Chaibidil 4 de 
Chuid 14 d’Acht na gCuideachtaí 2014, déanta ina thaobh nó ina 
taobh.”,

   agus

  (q) i Sceideal 4—

   (i) tríd an méid seo a leanas a scriosadh:

   “

”,

    agus

   (ii) tríd an méid seo a leanas a scriosadh:

   “

   .”

 (2) Tiocfaidh an t-alt seo (seachas mír (a) d’fho-alt (1)) i ngníomh cibé lá nó laethanta a 
cheapfaidh an tAire le hordú nó le horduithe i gcoitinne nó faoi threoir aon chríoch nó 
foráil áirithe, agus féadfar laethanta éagsúla a cheapadh amhlaidh chun críoch éagsúil nó 
le haghaidh forálacha éagsúla.

Maoin Stiúrthóir an Bhinse Comhionannais a aistriú chuig an gCoimisiún um Chaidreamh 
san Áit Oibre

21. (1) Ar thosach feidhme ailt 83 agus 84 d’Acht 2015, beidh an mhaoin uile a bhí dílsithe do 
Stiúrthóir an Bhinse Comhionannais díreach roimh an tosach feidhme sin, lena n-áirítear 
ábhair i gcaingean, arna dílsiú don Choimisiún um Chaidreamh san Áit Oibre gan aon 
sannadh.

 (2) Maidir le gach ábhar i gcaingean a dhílsítear don Choimisiún um Chaidreamh san Áit 
Oibre de bhua fho-alt (1), féadfaidh an Coimisiún um Chaidreamh san Áit Oibre, ar 
thosach feidhme ailt 83 agus 84 d’Acht 2015, agus dá éis, agra a dhéanamh ina leith, é a 
ghnóthú nó é a fhorfheidhmiú ina ainm féin, agus ní gá don Choimisiún um Chaidreamh 
san Áit Oibre ná do Stiúrthóir an Bhinse Comhionannais fógra faoin dílsiú a dhéantar 
leis an bhfo-alt sin a thabhairt d’aon duine atá faoi cheangal ag an ábhar i gcaingean.

	 (3)	 Ar	thosach	feidhme	ailt	83	agus	84	d’Acht	2015,	na	taifid	uile	a	bhí,	díreach	roimh	an	
tosach feidhme sin, ina dtaifead de chuid Stiúrthóir an Bhinse Comhionannais, beidh 
siad	ina	dtaifid	de	chuid	an	Choimisiúin	um	Chaidreamh	san	Áit	Oibre,	agus,	dá	réir	sin,	
beidh siad arna n-aistriú chuig an gCoimisiún um Chaidreamh san Áit Oibre.

Uimh. 10 de 1977 An tAcht um Dhífhostú Éagórach, 1977 Alt 14(1), (2) agus (4)

Uimh. 5 de 1994 An tAcht um Théarmaí Fostaíochta (Faisnéis), 1994 Ailt 3(1) agus 5

Cearta agus dliteanais Stiúrthóir an Bhinse Comhionannais a aistriú chuig an gCoimisiún 
um Chaidreamh san Áit Oibre

22. (1) Maidir le cearta agus dliteanais uile Stiúrthóir an Bhinse Comhionannais atá ar marthain 
díreach roimh thosach feidhme ailt 83 agus 84 d’Acht 2015 agus a éiríonn de bhua aon 
chonradh nó gealltanas (sainráite nó intuigthe), beidh siad, ar an tosach feidhme sin, arna 
n-aistriú chuig an gCoimisiún um Chaidreamh san Áit Oibre.

 (2) Maidir le gach ceart agus dliteanas a aistrítear le fo-alt (1) chuig an gCoimisiún um 
Chaidreamh san Áit Oibre, féadfaidh an Coimisiún um Chaidreamh san Áit Oibre, ar 
thosach feidhme ailt 83 agus 84 d’Acht 2015, agus dá éis, agra a dhéanamh ina leith, é 
a ghnóthú nó é a fhorfheidhmiú, nó féadfar agra a dhéanamh ina leith, é a ghnóthú nó é 
a fhorfheidhmiú i gcoinne an Choimisiúin um Chaidreamh san Áit Oibre ina ainm féin, 
agus ní gá don Choimisiún um Chaidreamh san Áit Oibre ná do Stiúrthóir an Bhinse 
Comhionannais fógra faoin aistriú sin a thabhairt don duine a n-aistrítear a cheart nó a 
dhliteanas nó a ceart nó a dliteanas leis an bhfo-alt sin.

Dliteanas i leith caillteanas a tharlaíonn roimh thosach feidhme ailt 83 agus 84 d’Acht 2015

23. (1) Maidir le héileamh i leith aon chaillteanas nó díobháil a líomhnaítear a bheith fulaingthe ag 
aon duine de dheasca aon cheann d’fheidhmeanna Stiúrthóir an Bhinse Comhionannais a 
chomhlíonadh roimh thosach feidhme ailt 83 agus 84 d’Acht 2015, féadfar é a dhéanamh 
i gcoinne an Choimisiúin um Chaidreamh san Áit Oibre tar éis an tosach feidhme sin 
agus ní i gcoinne Stiúrthóir an Bhinse Comhionannais.

 (2) Leanfar d’aon imeachtaí dlíthiúla atá ar feitheamh díreach roimh thosach feidhme ailt 83 
agus 84 d’Acht 2015 ar páirtí iontu Stiúrthóir an Bhinse Comhionannais, ach an Coimisiún 
um Chaidreamh san Áit Oibre a chur in ionad Stiúrthóir an Bhinse Comhionannais sna 
himeachtaí.

 (3) Más rud é, roimh thosach feidhme ailt 83 agus 84 d’Acht 2015, go ndéantar comhaontú 
idir na páirtithe lena mbaineann mar shocrú ar éileamh lena mbaineann fo-alt (1), ar 
comhaontú é nach bhfuil a chuid téarmaí curtha i ngníomh, nó go bhfuil breithiúnas 
tugtha san éileamh sin i bhfabhar duine ach nach bhfuil sé forfheidhmithe, beidh 
téarmaí an chomhaontaithe nó an bhreithiúnais, de réir mar a bheidh, a mhéid atá siad 
infhorfheidhmithe i gcoinne Stiúrthóir an Bhinse Comhionannais, infhorfheidhmithe i 
gcoinne an Choimisiúin um Chaidreamh san Áit Oibre agus ní i gcoinne Stiúrthóir an 
Bhinse Comhionannais.

 (4) Aon éileamh arna dhéanamh ag Stiúrthóir an Bhinse Comhionannais, nó ar cuí do 
Stiúrthóir an Bhinse Comhionannais é a dhéanamh, i leith aon chaillteanas nó díobháil a 
éiríonn as gníomh nó as mainneachtain aon duine roimh thosach feidhme ailt 83 agus 84 
d’Acht 2015, measfar gur éileamh é arna dhéanamh ag an gCoimisiún um Chaidreamh 
san Áit Oibre, nó ar cuí don Choimisiún um Chaidreamh san Áit Oibre é a dhéanamh 
agus féadfaidh an Coimisiún um Chaidreamh san Áit Oibre é a shaothrú agus agra a 
dhéanamh ina leith amhail is dá mba é an Coimisiún um Chaidreamh san Áit Oibre a 
d’fhulaing an caillteanas nó an díobháil.

Forálacha de dhroim maoin, cearta agus dliteanais a aistriú chuig an gCoimisiún um 
Chaidreamh san Áit Oibre

24. (1) Maidir le haon ní a bhfuil tús curtha leis, agus nach bhfuil tugtha chun críche, roimh 
thosach feidhme ailt 83 agus 84 d’Acht 2015 le húdarás nó faoi údarás Stiúrthóir an 

Bhinse Comhionannais, féadfaidh Ard-Stiúrthóir an Choimisiúin um Chaidreamh san 
Áit Oibre, ar thosach feidhme ailt 83 agus 84 d’Acht 2015 nó dá éis, leanúint ar aghaidh 
leis nó é a thabhairt chun críche.

 (2) Maidir le gach ionstraim arna déanamh faoi achtachán agus gach doiciméad (lena 
n-áirítear aon deimhniú) arna dheonú nó arna dhéanamh ag Stiúrthóir an Bhinse 
Comhionannais, beidh éifeacht léi nó leis ar thosach feidhme ailt 83 agus 84 d’Acht 
2015 agus dá éis, más rud é go raibh an ionstraim nó an doiciméad sin i bhfeidhm, agus 
a mhéid a bhí an ionstraim nó an doiciméad sin i bhfeidhm, díreach roimh an tosach 
feidhme sin, amhail is dá mba rud é gur dheonaigh nó go ndearna Ard-Stiúrthóir an 
Choimisiúin um Chaidreamh san Áit Oibre í nó é.

 (3) Mura rud é go suitear a mhalairt, beidh deimhniú arna shíniú ag an Aire á rá maidir 
le haon mhaoin, ceart nó dliteanas gur dílsíodh, nó de réir mar a bheidh, nár dílsíodh 
í nó é don Choimisiún um Chaidreamh san Áit Oibre faoi alt 21 nó 22 ina fhianaise 
leordhóthanach, ar an bhfíoras arna dheimhniú amhlaidh chun gach críche.

AN SCEIDEAL
Alt 10

  “sceideal 2

  an coimisiún um Pá Íseal

  Comhaltas

1. (1) Is é a bheidh sa Choimisiún cathaoirleach agus 8 ngnáthchomhalta agus 
ceapfaidh an tAire gach duine acu.

 (2) Maidir le gnáthchomhaltaí an Choimisiúin—

  (a) déanfar 3 chomhalta acu a cheapadh as measc daoine ag a bhfuil, i 
dtuairim an Aire, tuiscint ar leasanna oibrithe ar phá íseal, eolas an-
mhaith ar leasanna oibrithe agus taithí ar a bheith ag obair thar ceann 
leasanna oibrithe nó ar a bheith ionadaitheach d’oibrithe, go háirithe 
oibrithe ar phá íseal, nó ar a bhfuil teist mhaith i mbun róil mar thacadóir 
nó ionadaí thar ceann oibrithe ar phá íseal,

  (b) déanfar 3 chomhalta acu a cheapadh as measc daoine ag a bhfuil, i 
dtuairim an Aire, tuiscint ar leasanna fostóirí, go háirithe fostóirí beaga 
agus meánmhéide agus fostóirí a oibríonn in earnálacha a bhfaightear 
pá íseal iontu go traidisiúnta, agus ag a bhfuil eolas maith agus tuiscint 
mhaith ar na saincheisteanna atá ann do ghnóthaí Éireannacha, go 
háirithe i ndáil le costais saothair agus iomaíochas, agus

  (c) déanfar 2 chomhalta acu a cheapadh as measc daoine ag a bhfuil, i 
dtuairim an Aire, eolas nó saineolas ar leith i ndáil le cuid de na nithe 
seo a leanas nó i ndáil leo go léir; eacnamaíocht, eacnamaíocht an 
mhargaidh saothair, staidreamh agus dlí na fostaíochta agus ag a bhfuil 
inniúlacht chruthaithe maidir le taighde eacnamaíochta a anailísiú agus 
a mheas agus maidir le staidreamh a anailísiú.

 (3) Féachfaidh an tAire lena chinntiú, a mhéid is indéanta, go bhfuil cóimheá 
chothromasach	ann	idir	fir	agus	mná	i	measc	na	gcomhaltaí.

 (4) I gcás folúntas a bheith ann i gcomhaltas an Choimisiúin (is cuma conas 
a tharlaíonn sé), déanfaidh an tAire, más indéanta le réasún déanamh 
amhlaidh, comhalta ionaid a cheapadh roimh dheireadh na tréimhse 6 mhí 
dar tosach an lá a tharla an folúntas.

  Téarma oifige

2.	 (1)	 Is	é	téarma	oifige	comhalta	den	Choimisiún	3	bliana	ó	dháta	a	cheaptha	nó	
a ceaptha.

 (2) Ní fhéadfaidh duine a bheith ina chomhalta nó ina comhalta den Choimisiún 
ar feadh níos mó ná 2 théarma chomhleanúnacha ach beidh sé nó sí 
in-athcheaptha thairis sin.

  Éirí as oifig agus oifig a fhoirceannadh

3.	 (1)	 Féadfaidh	comhalta	den	Choimisiún	éirí	as	oifig	aon	tráth	trí	litir	arna	díriú	
chuig	an	Aire	agus	beidh	éifeacht	leis	an	éirí	as	oifig	ar	an	dáta	a	bheidh	
sonraithe sa litir nó ar an dáta a fhaigheann an tAire an litir, cibé acu is 
déanaí.

	 (2)	 Féadfaidh	an	tAire	comhalta	den	Choimisiún	a	chur	as	oifig	más	rud	é,	i	
dtuairim an Aire—

  (a) go bhfuil an comhalta tagtha chun bheith éagumasach, de dheasca 
easláinte,	ar	fheidhmeanna	na	hoifige	a	chomhlíonadh	go	héifeachtach,

  (b) gur mhí-iompair an comhalta é féin nó í féin mar a bheidh sonraithe,

  (c) go bhfuil easaontacht leasa ag an gcomhalta atá chomh suntasach sin 
gur	ceart	don	chomhalta,	i	dtuairim	an	Aire,	scor	den	oifig	a	shealbhú,	
nó

	 	 (d)	 go	 ndealraíonn	 sé	 gur	 gá	 an	 comhalta	 a	 chur	 as	 oifig	 ar	mhaithe	 le	
comhlíonadh éifeachtach a fheidhmeanna ag an gCoimisiún.

	 (3)	 Beidh	duine	dícháilithe	chun	oifig	a	shealbhú	agus	scoirfidh	sé	nó	sí	d’oifig	
a shealbhú mar chomhalta den Choimisiún más rud é—

  (a) go mbreithnítear ina fhéimheach nó ina féimheach é nó í,

  (b) go ndéanann sé nó sí imshocraíocht nó comhshocraíocht le creidiúnaithe,

  (c) go gciontaítear é nó í ar díotáil i gcion, nó go gciontaítear é nó í lasmuigh 
den Stát i gcion arb éard é gníomhartha nó neamhghníomhartha ar chion 
ab intriailte ar díotáil dá mba sa Stát a rinneadh é,

  (d) go gciontaítear é nó í i gcion lena ngabhann calaois nó mímhacántacht,

  (e) go bhfuil, nó go meastar go bhfuil, ordú faoi alt 160 d’Acht na 
gCuideachtaí, 1990 nó ordú dícháilíochta de réir bhrí Chaibidil 4 de 
Chuid 14 d’Acht na gCuideachtaí, 2014, déanta ina thaobh nó ina taobh,

  (f) gur duine é nó í lena mbaineann dearbhú faoi alt 150 d’Acht na 
gCuideachtaí, 1990, nó

  (g) gur duine srianta é nó í de réir bhrí Chaibidil 3 de Chuid 14 d’Acht na 
gCuideachtaí, 2014.

 (4) I gcás go gceapann an tAire comhalta nua den Choimisiún ó tharla go 
bhfuair	comhalta	bás,	gur	éirigh	comhalta	as	oifig,	gur	cuireadh	comhalta	
as	oifig	nó	go	bhfuil	comhalta	tagtha	chun	bheith	dícháilithe	chun	oifig	a	
shealbhú,	is	téarma	oifige	3	bliana	a	bheidh	i	dtéarma	oifige	an	chomhalta	
nua.

 (5) Faoi réir cibé rialacha a dhéanfaidh an Coimisiún maidir le córam, féadfaidh 
an Coimisiún gníomhú d’ainneoin folúntas amháin nó níos mó a bheith ann 
ina chomhaltas.

sc. 

  Luach saothair agus téarmaí agus coinníollacha oifige eile

4. Maidir le gach comhalta den Choimisiún—

	 	 (a)	 beidh	sé	nó	sí	i	seilbh	oifige	ar	cibé	téarmaí	(seachas	luach	saothair	agus	
liúntais	i	leith	caiteachas	a	íoc)	a	chinnfidh	an	tAire,	agus

  (b) déanfaidh an tAire cibé luach saothair (más ann), agus cibé liúntais 
i	 leith	 caiteachas	 (más	 ann),	 a	 chinnfidh	 an	 tAire	 le	 toiliú	 an	Aire	
Caiteachais Phoiblí agus Athchóirithe a íoc leis nó léi.

  Comhaltas den Oireachtas, de Pharlaimint na hEorpa nó d’údarás áitiúil

5. (1) Más rud é, maidir le comhalta den Choimisiún—

  (a) go n-ainmnítear é nó í mar iarrthóir lena thoghadh nó lena toghadh chun 
ceachtar Tí den Oireachtas nó chun Parlaimint na hEorpa,

  (b) go n-ainmnítear é nó í mar chomhalta de Sheanad Éireann,

  (c) go dtoghtar é nó í mar chomhalta de cheachtar Teach den Oireachtas nó 
de Pharlaimint na hEorpa,

  (d) go meastar, de bhun Chuid XIII den Dara Sceideal a ghabhann leis an 
Acht um Thoghcháin do Pharlaimint na hEorpa, 1997, é nó í a bheith 
tofa chun na Parlaiminte sin chun folúntas a líonadh, nó

  (e) go dtagann sé nó sí chun bheith ina chomhalta nó ina comhalta d’údarás 
áitiúil,

	 	 scoirfidh	 sé	 nó	 sí	 air	 sin	 de	 bheith	 ina	 chomhalta	 nó	 ina	 comhalta	 den	
Choimisiún.

 (2) Aon duine atá de thuras na huaire i dteideal, faoi Bhuan-Orduithe ceachtar 
Tí den Oireachtas, suí sa Teach sin nó is comhalta de Pharlaimint na hEorpa 
nó d’údarás áitiúil, beidh sé nó sí, fad a bheidh sé nó sí i dteideal amhlaidh 
nó ina chomhalta nó ina comhalta den sórt sin, dícháilithe chun bheith ina 
chomhalta nó ina comhalta den Choimisiún.

  Láithriú os comhair Coistí Oireachtais

6. Déanfaidh cathaoirleach an Choimisiúin, aon uair a iarrfar air nó uirthi 
déanamh amhlaidh, cuntas ar chomhlíonadh fheidhmeanna an Choimisiúin a 
thabhairt do Choiste de cheachtar Teach den Oireachtas.

  Nós imeachta agus córam

7. Faoi réir an Achta seo, déanfaidh an Coimisiún nósanna imeachta agus gnó 
an Choimisiúin a rialáil, lena n-áirítear córam a shocrú do chruinnithe an 
Choimisiúin.”.

sc. 

